
NORMATIVA TERREOS DE XOGO 2013 - 2014 

 

O ideal das instalacións de xogo que empreguen os clubs para os seus encontros oficiais, 

así como o terreo de xogo, os taboleiros, aros e redes, e aqueles elementos e dispositivos 

de seguridade e protección, son as características e condicións técnicas sinaladas nas 

Regras Oficiais de Xogo (FIBA) vixentes ou, no seu caso, nas Regras de Xogo Galegas 

aprobadas para a categoría de Minibasket, aínda que tendo en conta a realidade do 

baloncesto establécense uns mínimos en función da competición e idade dos participantes: 

NIVEL 1. 

Competicións: 

- Competicións Sénior de Carácter Autonómico, tales como, Campionato de Primeira División 

masculina, Campionato de Segunda División masculina e Campionato de 1ª División 

Autonómica Feminina. 

- Competicións de 1ª División de Categoría Júnior, Cadete e Infantil. 

 

Características das instalacións: 

Terreo de xogo: 

1.O terreo de xogo será unha superficie plana e dura, libre de obstáculos, cunhas dimensións 

de vinte e oito (28) metros de longo e quince (15) metros de ancho, medidos desde o bordo 

interior das liñas limítrofes. Admitirase unha variación dun +/- 1% na medición destas liñas. 

2. Serán de aplicación as medidas e descrición de zonas e liñas aprobadas nas Regras 

Oficiais FIBA. 

3. O terreo de xogo estará limitado polas liñas limítrofes. 

4. Non deberá haber ningún obstáculo, incluídos os membros dun equipo sentados no 

banquiño, a menos de 2 metros de terreo de xogo. Excepcionalmente admitiranse 



 

 

 
Estadio Multiusos de San Lázaro, Porta 14, 15707 Santiago de Compostela 

C.I.F.: V-15115306  |  www.fegaba.com  |  secretaria@fegaba.com 
2 

obstáculos que estean a unha distancia mínima de 1,40 m. (30% sobre o total de dous 

metros), sempre e cando estean debidamente almofadados. 

5. Calquera obstáculo potencialmente perigoso para a integridade física dos participantes, 

lease esquina ou sobresaído e non paredes lisas, situado a menos de 2,5 metros da 

perpendicular da liña de fondo deberá de protexerse mediante acolchado. 

6. Todas as liñas trazaranse preferentemente en cor branca, de cinco (5) centímetros de 

ancho e claramente visibles. 

 

Peche: 

1. O terreo de xogo deberá ser cuberto e pechado por todos os seus lados. 

2. A altura do teito ou do obstáculo máis baixo debe ser, como mínimo, de 7.00 metros. 

 

Iluminación: 

A superficie de xogo debe estar iluminada uniforme e convenientemente. As luces deben 

estar colocadas de xeito que non dificulten a visión dos xogadores e do equipo arbitral. 

 

Estrutura do soporte do taboleiro: 

1. Admítense tanto estruturas fixas ao chan como movibles, así como fixadas ao teito ou á 

parede. 

2. Os soportes movibles deberán estar fixados ao chan, para previr calquera movemento. 

3.  En todo caso, todas as partes da estrutura do soporte do taboleiro situadas por baixo dos 

2,15 m. (incluso a parede, si estivese fixada á mesma) deberán de estar a unha distancia 

mínima de 2 metros do terreo de xogo. 

4.Así mesmo ditas partes deberán protexerse mediante un almofado para previr posibles 

lesións por contacto. Deberá ser dunha cor brillante en contraste co fondo das instalacións 

para que sexa claramente visible aos xogadores. 

 

Taboleiro: 

O taboleiro deberá seguir as especificacións en canto a medidas e material das Regras 

Oficiais FIBA, excepto no referente á luz  perimetral que non será necesaria. 

Os bordos en cada lado do taboleiro deben ter un almofado seguindo as especificacións 

seguintes: 

 

Aros: 

O aro terá as seguintes especificacións: 

1.O aro deberá ser fabricado de ferro sólido. O diámetro interno do aro deberá ser dun 

mínimo de 450 milímetros e un máximo de 457 milímetros. 

2.O aro deberá ser pintado de cor laranxa. 

3.O metal do aro deberá ter un mínimo de 16 milímetros e un máximo de 20 milímetros de  

diámetro. 

4.O sistema para atar as redes no bordo inferior do aro, deberá estar feita para que os dedos 

non se queden atrapados. A rede deberá ser atada a cada aro en 12 diferentes lugares. 

5.O apropiado sistema para suxeitar a rede non deberá ter ningún bordo afiado ou espazos 

que permitan que os dedos entren. Os espazos non deben ser máis grandes de 8 milímetros. 

6.O aro estará unido ao marco onde se apoia o taboleiro, de maneira que calquera forza 

aplicada ao aro non poida ser transferida directamente ao taboleiro. Ou sexa, que non haberá 

contacto directo entre o aro, a estrutura de montaxe e o taboleiro (de cristal ou doutro 

material). Con todo, o sistema de axuste deberá ser o suficientemente pequeno para evitar 

que entren os dedos. 



 

 

 
Estadio Multiusos de San Lázaro, Porta 14, 15707 Santiago de Compostela 

C.I.F.: V-15115306  |  www.fegaba.com  |  secretaria@fegaba.com 
4 

 

7. O bordo superior de cada aro será situado horizontalmente a 3.050 mm (- 6 mm) 

sobre o piso, equidistante dos dous bordos verticais do taboleiro. 

8. Un aro con sistema a presión (abatible) pode ser usado. Deberá ter as seguintes 

especificacións: 

- Deberá ter calidades de rebote moi similares a esas dun aro ríxido. O mecanismo de retorno 

logo da presión, deberá asegurar estas características, pero non causar ningún dano ao aro 

ou taboleiro. O deseño do aro e a súa construción, deberán garantir a seguridade dos 

xogadores. 

- Para aqueles aros con sistema de "trabas de seguridade", o mecanismo de presión non 

deberá desengancharse ata que unha carga estática de 82 kg como mínimo e 105 kg como 

máximo sexa aplicada á parte superior do aro no punto máis afastado do taboleiro. 

- O resorte do mecanismo de retorno logo da presión, deberá ser precargado cunha forza de 

400 N. 

- Cando se solta o mecanismo de presión, o aro deberá ceder non mais de 30 grados e non 

menos de 10 grados, debaixo da posición horizontal orixinal. 

- Logo de soltalo e sen ningunha carga aplicada, o aro deberá regresar automaticamente e 

dentro de 0.5 segundos, á súa posición orixinal. 

 

Redes: 

1.As redes deberán ser de cordón branco, suspendidas dos aros e construídas para que 

retarden momentaneamente o paso da pelota polo cesto. Deberán ser non menos de 400 

mm e non máis de 450 mm de longo. 

2. A rede deberá ter 12 lazos para atala ao aro. 

Banquiño de equipo 

Cada banquiño ten que ter espazo suficiente para os compoñentes do equipo. 

 

Mesa de oficiais: 

A mesa deberá de ter espazo para entre 3 e 5 persoas, e contará cunha cadeira de 

substitución a cada lado. 

 

Marcador electrónico: 

O campo de xogo deberá contar obrigatoriamente con polo menos un marcador electrónico 

visible, para ambos equipos e o público. 

 

Este marcador electrónico deberá de ter como mínimo: 

- Cronómetro regresivo, reloxo oficial do partido, cun sinal automático que soe ao final de 

cada período ou cada período suplementario. O sinal debe soar axiña que como o visor 

mostre ceros (0:00). Polo menos durante os últimos 60 segundos de cada período ou 

período suplementario, o tempo de xogo que reste deberá ser indicado en décimas (1/10) 

de segundo. 

- Marcador, que indicará os puntos convertidos por cada equipo. 

Dispositivo de 24 segundos: 

Dous dispositivos de 24 segundos situados en cada un dos fondos do campo, 

preferiblemente situados sobre o taboleiro tal e como se indica nas Regras Oficiais da FIBA. 

Habilitado para contar desde 24 segundos ou desde 14 segundos. 

Os números dos visores deberán ter unha altura mínima de 250 mm e un ancho mínimo de 

125 mm. 

Indicadores de faltas de xogadores: 

Serán precisos polo menos cinco (5) táboas numeradas, con números dun tamaño mínimo 

de 200 mm de longo e 100 mm de ancho e estarán numerados de 1 a 5 (do 1 ao 4 en negro 

e o número 5 en vermello). 

 

Indicadores de faltas de equipo: 

Serán precisos un (1) ou dous (2) marcadores de faltas de equipo, deben ser vermellos e 

construídos dun xeito que cando se coloque na mesa de control, sexan claramente visibles 

por todos os involucrados no xogo, incluíndo os espectadores. 

 

Vestiarios para xogadores e equipo arbitral: 

Cada equipo e o equipo arbitral disporá dun vestiario debidamente equipado con bancos e 

perchas, ou similares para poder vestirse ou desvestirse cun espazo o suficientemente 

amplo para a totalidade de xogadores ou árbitros. 

Deberá de contar así mesmo cun número suficiente de duchas, con auga fría e quente, para 

o aseo persoal dos participantes.  

 

NIVEL 2.- 

Competicións: 

- Competicións de 2ª División Júnior, Cadete e Infantil. 

- 3ª e 4ª División Sénior Masculina e 2ª División Sénior Feminina. 

 

Características das instalacións: 

As características mínimas das instalacións serán similares ás do nivel 1, excepto nas 

seguintes disposicións: 

Terreos de xogo: 

1. O terreo de xogo será unha superficie plana e dura, libre de obstáculos, autorizándose as 

seguintes dimensións entre vinte e oito (28) a vinte e seis (26) metros de longo e entre quince 

(15) a catorce (14) metros de ancho, medidos desde o bordo interior das liñas limítrofes. 

2. Serán de aplicación as medidas e descrición de zonas e liñas aprobadas nas Regras 

Oficiais FIBA.  

3. O terreo de xogo estará limitado polas liñas limítrofes. 

4.Calquera obstáculo deberá estar polo menos a 1,25 metros do terreo de xogo na 

perpendicular das liñas de fondo, admitiranse obstáculos que estean a unha distancia 

mínima de 0,90 m (30% sobre o total de 1,25 metros) e polo menos a 1 metro das liñas 

laterais. 

Admitiranse obstáculos puntuais, na liña de fondo e nos laterais ata 0,70 metros, sempre 

que se atopen debidamente almofadados para previr posibles lesións de contacto. 

5.Calquera obstáculo potencialmente perigoso para a integridade física dos participantes, 

lease esquina ou sobresaído e non paredes lisas, situado a menos de 2 metros do terreo de 

xogo deberá de protexerse mediante acolchado. 

 

Peche: 

1. O terreo de xogo deberá ser cuberto. 

 

Taboleiro: 

1.O taboleiro deberá seguir as especificacións en canto a medidas e material das Regras 

Oficiais FIBA, excepto no referente á luz perimetral que non será necesaria. Así mesmo 

admítense as medidas antigas de 1,80 x 1,20 metros. 

2.Recoméndase que os bordos do taboleiro teñan un almofadado. 

Mesa de oficiais: 

A mesa deberá de ter espazo para entre 2 e 3 persoas, e contará cunha cadeira de 

substitución a cada lado. 

 

Marcador electrónico: 

Aínda que se recomenda, non será obrigatorio un marcador electrónico, soamente serán 

necesarios dous cronómetros manuais, un para o tempo de partido e outro para cronometrar 

os tempos mortos. 

 

Dispositivo de 24 segundos: 

Non serán obrigatorios os dispositivos visuais de 24 segundos. 

 

NIVEL 3.- 

 

Competicións 

Minibasket e Preminibasket. 

 

Características das instalacións: 

O mínimo esixido para as instalacións de xogo que empreguen os Clubs para as 

competicións de ámbito galego nestas categorías, virán reflectidas nas Regras oficiais de 

Minibasket da FGB. 

Terreo de xogo: 

1.O terreo de xogo será unha superficie plana e dura, libre de obstáculos, cunhas dimensións 

de vinte e oito (28) metros de longo e quince (15) metros de ancho, medidos desde o bordo 

interior das liñas limítrofes. Pode ser reducida a escala en tamaño, a condición de que as 

variacións estean nas mesmas proporcións de 26x14 a 22x11. 

2.Serán de aplicación as medidas e descrición de zonas e liñas aprobadas nas Regras 

Oficiais FIBA. 

3.Calquera obstáculo deberá estar polo menos a 0,50 metros do terreo de xogo na 

perpendicular das liñas de fondo e polo menos a 0,40 metros das liñas laterais. Admitiranse 

obstáculos puntuais, sempre que se atopen debidamente almofadado para previr posibles 

lesións de contacto. 

4.Calquera obstáculo potencialmente perigoso para a integridade física dos participantes, 

lease esquina ou sobresaído e non paredes lisas, situado a menos de 1,50 metros do terreo 

de xogo deberá de protexerse mediante acolchado. 

 

Iluminación: 

A superficie de xogo debe estar iluminada uniforme e convenientemente. As luces deben 

estar colocadas de maneira que non dificulten a visión dos xogadores e do equipo arbitral. 

 

Artigo 3 – Liñas 

1.Todas as liñas trazaranse preferentemente en cor branca, de cinco (5) centímetros de 

ancho e claramente visibles. 

2.A liña de canastra de 3 puntos dun equipo é todo o terreo de xogo excepto o espazo 

próximo á canastra dos opoñentes que inclúe e está delimitado polo rectángulo que forma 

a prolongación do tiro libre, 4 metros a cada lado, coa unión ata a liña de fondo. 

3.A liña de tiros libres deberá estar situada a 4 metros do taboleiro, que terá unha lonxitude 

de 4,90. 

 

Estrutura do soporte do taboleiro: 

1.Admítense tanto estruturas fixas ao chan como movibles, así como fixadas ao teito ou á 

parede. 

2.En todo caso, todas as partes da estrutura do soporte do taboleiro situadas por baixo dos 

1,80 metros e potencialmente perigosas situadas a menos de 1,50 da liña de fondo deberán 

protexerse mediante un almofadado para previr posibles lesións por contacto polo menos 

na súa parte frontal. Deberá ser dunha cor brillante en contraste co fondo das instalacións 

para que sexa claramente visible aos xogadores. 

 

Peche: 

1. O terreo de xogo deberá ser cuberto para os equipos que disputen competicións de ámbito 

autonómico (Copa Galicia e Liga FGB de Minibasket). 

Taboleiro: 

1.O taboleiro estará feito dun material transparente apropiado (preferiblemente cristal 

morno de seguridade), aínda que se admiten os de madeira, resina ou calquera outro material 

similar. 

2.Os taboleiros que non sexan transparentes deberán ser pintados de branco. 

3.Os taboleiros deberán medir 1.200 milímetros horizontalmente e 900 milímetros 

verticalmente. 

 Admítense ata un tamaño máximo ao dos taboleiros de baloncesto (1.800 x 1.050 ó 1.800 

x 1.200) e outras medidas especiais (tipo americano), aínda que debe manter unha 

proporcionalidade axeitada e as liñas do rectángulo interior marcadas dunha forma similar 

ao estándar. 

 

4.Todas as liñas deben marcarse como segue: 

- En branco, si os taboleiros son transparentes. 

- En negro, si os taboleiros non son transparentes (branco). 

 

Aros: 

1.O aro deberá ser fabricado de ferro sólido. O diámetro interno do aro deberá ser dun 

mínimo de 450 milímetros e un máximo de 457 milímetros. 

2.O aro deberá ser pintado de alaranxado. 

3.O metal do aro deberá ter un mínimo de 16 milímetros e un máximo de 20 milímetros de 

diámetro. 

4.O sistema para atar as redes no bordo inferior do aro, deberá estar feita para que os dedos 

non se queden atrapados. A rede deberá ser atada a cada aro en 12 diferentes lugares. 

5.O apropiado sistema para suxeitar a rede non deberá ter ningún bordo afiado ou espazos 

que permitan que os dedos entren. Os espazos non deben ser máis grandes de 8 milímetros. 

6. O aro estará unido ao marco onde se apoia o taboleiro, de maneira que calquera forza 

aplicada ao aro non poida ser transferida directamente ao taboleiro. Ou sexa, que non haberá 

contacto directo entre o aro, a estrutura de montaxe e o taboleiro (de cristal ou doutro 

material). Con todo, o sistema de axuste deberá ser o suficientemente pequeno para evitar 

que entren os dedos. 

7.O bordo superior de cada aro será situado horizontalmente a 2.600 mm ( - 6 mm) sobre o 

piso, equidistante dos dous bordos verticais do taboleiro. 

8.Un aro con sistema a presión (abatible) pode ser usado. 

Redes: 

1.As redes deberán ser de cordón branco, suspendidas dos aros e construídas para que 

retarden momentaneamente o paso da pelota polo cesto. Deberán ser non menos de 400 

mm e non máis de 450 mm de longo. 

2.A rede deberá ter 12 lazos para atala ao aro. 

 

Banquiño de equipo: 

Cada banquiño ten que ter espazo suficiente para os compoñentes do equipo. 

 

Mesa de oficiais: 

A mesa deberá de ter espazo para 2 persoas. 

 

Marcador electrónico: 

Aínda que se recomenda, non será obrigatorio un marcador electrónico, soamente serán 

necesarios dous cronómetros manuais, un para o tempo de partido e outro para cronometrar 

os tempos mortos. 

 

Dispositivo de 24 segundos: 

Non serán obrigatorios os dispositivos visuais de 24 segundos. 

 

Indicadores de faltas de equipo: 

Serán precisos dous (2) marcadores de faltas de equipo, deben ser vermellos e construídos 

dun xeito que cando se coloque na mesa de control, sexan claramente visibles por todos os 

involucrados no xogo, incluíndo os espectadores. 

Vestiarios para xogadores e equipo arbitral: 

Cada equipo e o equipo arbitral dispoñerán dun vestiario debidamente equipado con bancos 

e perchas, ou similares para poder vestirse ou desvestirse cun espazo o suficientemente 

amplo para a totalidade de xogadores ou árbitros. 

Deberá de contar así mesmo cun número suficiente de duchas, con auga fría e quente, para 

o aseo persoal dos participantes. 

 

NIVEL 4. 

Competicións: 

 Baloncesto na rúa 

Todos aqueles torneos que se celebren para promocionar o Baloncesto, en lugares como 

rúas, prazas, etc, deberán de cumprir, polo menos, as seguintes condicións: 

 

Terreos de xogo: 

O terreo de xogo será unha superficie plana, horizontal e dura, libre de obstáculos. As 

dimensións axustaranse aos niveis 2 ou 3 dependendo da categoría dos encontros.  

 

Calquera obstáculo deberá estar polo menos a 1,25 metros do terreo de xogo na 

perpendicular das liñas de fondo e polo menos a 1 metro das liñas laterais.  

 

Taboleiro: 

O taboleiro deberá seguir as especificacións en canto a medidas e material das Regras 

Oficiais FIBA, excepto no referente á luz perimetral que non será necesaria. Así mesmo 

admítense as medidas antigas de 1,80 x 1,20 metros. 

Mesa de oficiais: 

A mesa deberá de ter espazo para entre 2 e 3 persoas, e contará cunha cadeira de 

substitución a cada lado. 

 

Vestiarios para xogadores e equipo arbitral: 

Cada equipo e o equipo arbitral dispoñerán dun vestiario debidamente equipado nun lugar 

próximo a onde se celebren os encontros con bancos e perchas, ou similares para poder 

vestirse ou desvestirse cun espazo o suficientemente amplo para a totalidade de xogadores 

ou árbitros. 

 

Deberá de contar así mesmo cun número suficiente de duchas, con auga fría e quente, para 

o aseo persoal dos participantes. 

 

ANEXO: 

Durante a tempada, haberá unha homologación xeral dos terreos de xogo por parte do 

Comité de Actividades da FGB, de forma que a cada campo se lle asignará un nivel de 

competición. 


